
				এই পাতাটির মুদ্রণ সংশোধন করা প্রয়োজন। 
এসেছি । কিন্তু গ্রীসের রোমের যাব ও গমের ক্ষেতের ধারে ওলিভ, বন্যদ্রাক্ষার ঝোপের ছায়ায় ছায়ায় যে দৈনন্দিন জীবন হাজার হাজার বছর ধরে সকাল-সন্ধ্যা যাপিত হয়েছে—তাদের সুখ-দুঃখ, আশা-নিরাশার গল্প, তাদের বুকের স্পন্দনের ইতিহাস আমি জানতে চাই । হোমার ভাৰ্জিলেব কবিতা প্ৰতিদ্বন্দ্বী হয়ে উঠত। কিনা। এদের তুচ্ছ কথা আমি জানি না। কিন্তু উত্তরপুরুষদের কৌতুহল, স্নেহ ও সম্মানের অধিকারী হ’ত তারা একথা ঠিক ।
কেবল মাঝে মাঝে এখানে ওখানে ঐকিহাসিকদের পাতায় সম্মিলিত সৈন্যবৃহের ফঁাকে সরে যায, সারিবাধা বর্শাব অরণ্যের ভিতর দিয়ে দূরের এক ভদ্র গৃহস্থের ছোট বাডী নজরে আসে, অজ্ঞাত কোন লেখকের জীবন কথা, কি কালের স্রোতে কুল-লগা একটুকরা পত্র, প্রাচীন ইজিপ্টের কোন কৃষক শস্য কাটবার জন্য তার পুত্রকে কি আয়োজন করবার কথা বলে দিল-বহু হাজার বছর পর তাদের টুকরো ভাঙ্গা ফাটা মাটির তলায় চাপা-পড়া মৃন্মষ। পাত্রের মত পুরা তত্ত্বের কৌতুহলী পাঠকের চোখে পডে। তারপর কল্পনা-আর কল্পনা !
প্রস্ফুট সর্ষে ক্ষেতের সুগন্ধের মধ্যে বসে প্ৰভাতের নীল আকাশের দিকে wচয়ে চেয়ে আবার সেই দূৰ্ব্বকালের পূর্বপুরুষদের কথা ভাবি ৷
বৰ্ত্তমানে একদল লেখক উঠছেন যারা ইতিহাসের এই ফাক পূৰ্ণ করবেন। { তারা ছোট গল্প লেখক, উপন্যাসিক, জীবন-চরিত লেখকের মধ্যে যারা খুব সূক্ষ্ম দ্রষ্টা তারা - দৈনিক লিপি-লেখক-এদের দল। চেবাঙ, এচ. জি. ওয়েলস, গকি, ব্রেটহাট, রবীন্দ্ৰনাথ, শরৎচন্দ্ৰ, শৈলজা মুখোপাধ্যায়, প্রেমেন্দ্ৰ মিত্ৰ-~~ এদের লেখা ভবিষ্যৎ যুগের পুস্তকাগারে দেশের ও জাতির সাময়িক ইতিহাসের তালিকার মধ্যে স্থান পাবে - খুব সূক্ষ্ম খাটি বিস্তৃত এবং অত্যন্ত পাকা দলিল হিসাবে এদের মূল্য হবে। রোমান্স লেখকগণও সম্পূর্ণ বাদ পডে যাবে না।-- তঁাদের কল্পনার উল্লাস, আবেগে অনেক সময় জীবনের সূক্ষ্ম দৰ্পণকে মাঝে মাঝে হারিয়ে ফেলেন বটে, কিন্তু তবুও স্কটের লেখা থেকে মধ্যযুগের ইউরোপের সম্বন্ধে যা জানতে পারি, কোন ঐতিহাসিক অতটা আলো সে সময়কার সমাজ, চিন্তাধারা, আচার-ব্যবহার, জীবনযাত্ৰ-প্ৰণালীর উপর ফেলতে পেরেছেন ?
কিন্তু আরও সূক্ষ্ম আরও তুচ্ছ জিনিষের ইতিহাস চাই। আজকার তুচ্ছতা হাজার বছর পরের মহাসম্পদ। মানুষ মানুষের বুকের কথা শুনতে চায়। কোটী
কোটী মানুষ প্ৰলয়স্রোতে ভাসছে, ভবিষ্যতের সত্যিকার ইতিহাস হবে এই

